
Компании од Кумановскиот регион  
добиваат пристап до финансии со помош на УСАИД 

 

 

Регионалната конференција на тема  “Како полесно да пристапите до финансии” беше одржана во 
Куманово на 11 фебруари, со цел да им се обезбеди на компаниите ширум Македонија познавање за 
тоа како да пристапат до финансии. Претставници на водечки банки и финансиски институции од 
Македонија, вклучително и Охридска банка Сосиете Женерал, Фондацијата Кримсон Капитал, 
Македонската банка за поддршка на развојот, и НЛБ Лизинг ги презентираа своите финансиски 
производи и услуги пред повеќе од 50 компании од кумановскиот регион. Конференцијата ја 
организираше Проектот на УСАИД за конкурентност во соработка со Австриската развојна соработка и 
Фондацијата за развој на мали и средни претпријатија, Куманово. 
 
“Да се има пристап  до поголем избор на финансиски производи  за голем број на компании во 
Македонија прави разлика помеѓу успехи неуспех. Обезбедување на надворешно финансирање од 
локални изворио, е од суштинско значење за конкурентноста на компанијата која при тоаима подобри 
предуслови да се прошири на меѓународните пазари а при тоа да отвори нови работни места и извоз”. 
– рече Маргарета Липковска Атанасов од канцеларијата за економски развој на УСАИД. 
 
Од самото отпочнување на финансиската платформа во септември 2008 па до денес, Проектот на 
УСАИД за конкурентност им помогна на 111 македонски компании успешно да пристапат до 38 
милиони американски долари, што придонесе кон нови инвестиции во вкупна вредност од 66.7 
милиони американски долари.  Овие компании отворија 985 нови работни места и го зголемија извозот 
за 30 милиони американски долари. Финансиските консултанти во рамките на финансиската 
платформа на Проектот на УСАИД за конкурентност се од клучно значење за тие успеси преку 
обезбедување на помош на компаниите да подготват издржани бизнис планови преку кои им се 
олеснува пристап до финанассиите потребни за да го прошират своето деловно работење. 
 
 
 
ЗАБЕЛЕШКА ЗА УРЕДНИЦИТЕ:     
Американскиот народ, преку УСАИД, има инвестирано околу 500 милиони американски долари во 
Македонија од 1993. УСАИД имплементира проекти со кои се зголемуваат инвестициите, се отвораат 
работни места, се намалува корупцијата, и се подобрува квалитетот на образованието во Македонија. 
Со овие иницијативи се поддржува транзицијата на Македонија кон стабилна демократија и нејзино 
успешно интегрирање во Еврпската Унија. УСАИД обезбедува економска и хуманитарна помош во 
повеќе од 100 земји. За повеќе информации посетете ја веб страницата http://macedonia.usaid.gov 

 


